
ಅದು ರಕ್ತನಾಳವಾಗಿದೆ. ಆದರೆ ಸಾಮಾನ್ಯವಾಗಿ ನಿಮಗೆ ಮುಟ್ಟಾಗುವ
ಅವಧಿಯಲ್ಲಿ ನಮಾಝ್ ತೊರೆಯಿರಿ, ನಂತರ ಗುಸ್ಲ್ (ಕಡ್ಡಾಯ ಸ್ನಾನ)

ನಿರ್ವಹಿಸಿ ನಮಾಝ್ ಮುಂದುವರಿಸಿ

ಸತ್ಯವಿಶ್ವಾಸಿಗಳ ಮಾತೆ ಆಯಿಶ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಫಾತಿಮ
ಬಿಂತ್ ಅಬೂ ಹುಬೈಶ್ ಪ್ರವಾದಿಯವರೊಂದಿಗೆ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ)
ಕೇಳಿದರು: "ನನಗೆ ನಿರಂತರ ರಕ್ತ ಸ್ರವಿಸುತ್ತದೆ. ಆದ್ದರಿಂದ ನಾನು ಶುದ್ಧಿಯಾಗುವುದೇ ಇಲ್ಲ.
ಹಾಗಾಗಿ ನಾನು ನಮಾಝ್ ತೊರೆಯಬೇಕೇ?" ಅವರು ಉತ್ತರಿಸಿದರು: "ಬೇಡ, ಅದು ರಕ್ತನಾಳವಾಗಿದೆ.

ಆದರೆ ಸಾಮಾನ್ಯವಾಗಿ ನಿಮಗೆ ಮುಟ್ಟಾಗುವ ಅವಧಿಯಲ್ಲಿ ನಮಾಝ್ ತೊರೆಯಿರಿ, ನಂತರ ಗುಸ್ಲ್ (ಕಡ್ಡಾಯ
ಸ್ನಾನ) ನಿರ್ವಹಿಸಿ ನಮಾಝ್ ಮುಂದುವರಿಸಿ."

[صحيح] [متفق عليه]

ಫಾತಿಮ ಬಿಂತ್ ಅಬೂ ಹುಬೈಶ್ ಪ್ರವಾದಿಯವರೊಂದಿಗೆ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ)
ಕೇಳಿದರು: "ನನಗೆ ರಕ್ತ ನಿಲ್ಲುವುದಿಲ್ಲ. ಮುಟ್ಟಿನ ಅವಧಿಯಲ್ಲದ ಸಮಯದಲ್ಲೂ ಅದು ಮುಂದುವರಿಯುತ್ತದೆ.
ಹಾಗಾದರೆ  ಆ  ಸಮಯದಲ್ಲಿ  ನಾನು  ಮುಟ್ಟಿನಲ್ಲಿರುವ  ಮಹಿಳೆಯರ  ವಿಧಿಯಂತೆ  ನಮಾಝ್  ತೊರೆಯಬೇಕೇ?"  ಆಗ
ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಉತ್ತರಿಸಿದರು:  "ಅದು
ರಕ್ತಸ್ರಾವವಾಗಿದೆ.  ಅದು  ಕಾಯಿಲೆಯಿಂದ  ಬರುವ  ರಕ್ತವಾಗಿದ್ದು,  ಗರ್ಭಕೋಶದಲ್ಲಿ  ರಕ್ತನಾಳವು
ತುಂಡಾದರೆ  ಅದು  ಪ್ರಾರಂಭವಾಗುತ್ತದೆ.  ಅದು  ಮುಟ್ಟಿನ  ರಕ್ತವಲ್ಲ.  ರಕ್ತಸ್ರಾವದ  ಈ  ಕಾಯಿಲೆಯು
ಆರಂಭವಾಗುವ  ಮೊದಲು  ನಿಮಗೆ  ಪ್ರತಿ  ತಿಂಗಳು  ಮುಟ್ಟಾಗುತ್ತಿದ್ದ  ಅವಧಿಯು  ಬಂದರೆ,  ನಮಾಝ್,  ಉಪವಾಸ
ಮುಂತಾದ ಮುಟ್ಟಿನ ಅವಧಿಯಲ್ಲಿ ಮಹಿಳೆಯರು ತೊರೆಯುವುದೆಲ್ಲವನ್ನು ತೊರೆಯಿರಿ. ಆ ಅವಧಿಯು ಮುಗಿದರೆ,
ನೀವು  ಮುಟ್ಟಿನಿಂದ  ಶುದ್ಧಿಯಾಗುತ್ತೀರಿ.  ಆಗ  ನೀವು  ರಕ್ತದ  ಸ್ಥಳವನ್ನು  ತೊಳೆದು  ನಂತರ  ದೊಡ್ಡ
ಅಶುದ್ಧಿಯನ್ನು  ನಿವಾರಿಸಲು  ಪೂರ್ಣ  ರೂಪದಲ್ಲಿ  ಸ್ನಾನ  ಮಾಡಿರಿ.  ನಂತರ  ನಮಾಝ್  ಮುಂದುವರಿಸಿರಿ.

